ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության քննչական կոմիտեի ծառայողի անձնական պաշտպանության հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատելու մասին» ՀՀ կառավարության որոշման նախագծի վերաբերյալ
1. Անհրաժեշտությունը.
Նախագծի մշակման անհրաժեշտությունն առաջացել է համաձայն «Հայաստանի Հանրապետության քննչական կոմիտեի մասին» Հայաստանի Հանրապետության օրենքի 46-րդ հոդվածի 3-րդ մասի: 

2. Ընթացիկ իրավիճակը և խնդիրները.
«Հայաստանի Հանրապետության քննչական կոմիտեի մասին» Հայաստանի Հանրապետության օրենքն ուժի մեջ մտնելուց հետո խնդիրներ են առաջացել իրականացնել օրենքով սահմանված դրույթների պահանջները: Սույն նախագիծը մշակվել է օրենքի 46-րդ հոդվածի 3-րդ մասի պահանջին համապատասխան:

3. Տվյալ բնագավառում իրականացվող քաղաքականությունը.
Օրենքի պահանջին համապատասխան, քննչական կոմիտեի ծառայողն իրավունք ունի պահել և կրել անձնական պաշտպանության հատուկ միջոցներ: 
Նախագծի ընդունման դեպքում կսահմանվեն ծառայողին հատկացվող հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգերը:

4. Կարգավորման նպատակը և բնույթը.
Նախագծի ընդունումը նպատակ ունի սահմանել ծառայողին հատկացվող հատուկ միջոցները, դրանք սպառազինության մեջ ընդգրկելու, սպառազինությունից հանելու և ոչնչացնելու կարգերը: 
	Սահմանված պահանջներն իրականացնելուց հետո կհստակեցվեն հատուկ միջոցների թույլատրելի տեսակները, կկանոնակարգվեն նոր տեսակներ սպառազինության մեջ ընդգրկելը, չօգտագործվող կամ անսարք հատուկ միջոցները սպառազինությունից հանելը և ՀՀ պաշտպանության նախարարության համապատասխան ծառայության միջոցով դրանք ոչնչացնելը:

5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության քննչական կոմիտեի կողմից:
 
6. Ակնկալվող արդյունքները.
Նախագծի ընդունման դեպքում կհստակեցվի քննչական կոմիտեի ծառայողին հատկացվող հատուկ միջոցների նկատմամբ վերահսկողությունը՝ դրանք օգտագործելու դեպքում քաղաքացու առողջությանը նվազ վնաս պատճառելու, ինչպես նաև խոտանելու և ոչնչացնելու անվտանգությունը ապահովելու տեսանկյունից: 


Հայաստանի Հանրապետության
 քննչական կոմիտե

